
Brahmadidevaih Kritam Ramanatha Stotram

ப்³ரஹ்மாதி³தே³வை: க்ரு’தம் ராமநாத²ஸ்தோத்ரம்

ப்³ரஹ்மோவாச ।
நமஸ்தே லோகநாதா²ய ராமநாதா²ய ஶம்ப⁴வே ।
ப்ரஸீத³ மம ஸர்வேஶ மத³வித்³யாம் விநாஶய ॥ 49॥
இந்த்³ர உவாச ।
யஸ்ய ஶக்திருமாதே³வீ ஜக³ந்மாதா த்ரயீமயீ ।
தமஹம் ஶங்கரம் வந்தே³ ராமநாத²முமாபதிம் ॥ 1.49.50॥
யம உவாச ।
புத்ரௌ க³ணேஶ்வரஸ்கந்தௌ³ வ்ரு’ஷோ யஸ்ய ச வாஹநம் ।
தம் வை ராமேஶ்வரம் ஸேவே ஸர்வாஜ்ஞாநநிவ்ரு’த்தயே ॥ 51॥
வருண உவாச ।
யஸ்ய பூஜாப்ரபா⁴வேந ஜிதம்ரு’த்யுர்ம்ரு’கண்டு³ஜ: ।
ம்ரு’த்யுஞ்ஜயமுபாஸேऽஹம் ராமநாத²ம் ஹ்ரு’தா³ து தம் ॥ 52॥
குபே³ர உவாச ।
ஈஶ்வராய லஸத்கர்ணகுண்ட³லாப⁴ரணாய தே ।
லாக்ஷாருணஶரீராய நமோ ராமேஶ்வராய வை ॥ 53॥
ஆதி³த்ய உவாச ।
நமஸ்தேऽஸ்து மஹாதே³வ ராமநாத² த்ரியம்ப³க ।
த³க்ஷாத்⁴வரவிநாஶாய நமஸ்தே பாஹி மாம் ஶிவ ॥ 54॥
ஸோம உவாச ।
நமஸ்தே ப⁴ஸ்மதி³க்³தா⁴ய ஶூலிநே ஸர்பமாலிநே ।
ராமநாத² த³யாம்போ⁴தே⁴ ஸ்மஶாநநிலயாய தே ॥ 55॥
அக்³நிருவாச ।
இந்த்³ராத்³யகி²லதி³க்பாலஸம்ஸேவிதபதா³ம்பு³ஜ ।
ராமநாதா²ய ஶுத்³தா⁴ய நமோ தி³க்³வாஸஸே ஸதா³॥ 56॥

வாயுருவாச ।
ஹராய ஹரிரூபாய வ்யாக்⁴ரசர்மாம்ப³ராய ச ।
ராமநாத² நமஸ்துப்⁴யம் மமாபீ⁴ஷ்டப்ரதோ³ ப⁴வ ॥ 57॥
ப்³ரு’ஹஸ்பதிருவாச ।
அஹந்தாஸாக்ஷிணே நித்யம் ப்ரத்யக³த்³வயவஸ்துநே ।
ராமநாத² மமாஜ்ஞாநமாஶு நாஶய தே நம:॥ 58॥
ஶுக்ர உவாச ।
வஞ்சகாநாமலப்⁴யாய மஹாமந்த்ரார்த²ரூபிணே ।
நமோ த்³வைதவிஹீநாய ராமநாதா²ய ஶம்ப⁴வே ॥ 59॥
அஶ்விநாவூசது: ।
ஆத்மரூபதயா நித்யம் யோகி³நாம் பா⁴ஸதே ஹ்ரு’தி³ ।
அநந்யபா⁴நவேத்³யாய நமஸ்தே ராக⁴வேஶ்வர ॥ 1.49.60॥
இதிஶ்ரீஸ்கந்த³புராணே ப்³ரஹ்மக²ண்டே³ ஸேதுக²ண்டே³ஏகோநபஞ்சாஶத்தமாத்⁴யாயாந்தர்க³தம்

ப்³ரஹ்மாதி³தே³வை: க்ரு’தம் ராமநாத²ஸ்தோத்ரம் ஸமாப்தம் ।
ஸ்கந்த³புராண । ப்³ரஹ்மக²ண்ட³ । ஸேதுல்க²ண்ட³ । அத்⁴யாய 49/49-60॥

